
U certifikua grupi i parë i trajnuesve për furnizime publike 
 

 
Që nga viti 2006, populli amerikan, përmes Projektit të USAID-it për mjedis afarist (BEA), e 
ka përkrahur reformën e furnizimeve publike në Maqedoni me qëllim që të ulet 
korrupsioni dhe të zmadhohet transparenca e furnizimeve publike. Gjithashtu, përmes 
Programit të USAID-it për zhvillim njerëzor dhe institucional (HIDP), sigurohet përkrahje e 
Byrosë për furnizime publike gjatë implementimit të Ligjit të ri për furnizime publike.  
 
Më 11 dhjetor, Byroja për furnizime publike dhe Fakulteti i drejtësisë, në bashkëpunim 
me Programin për zhvillim njerëzor dhe institucional, mbajtën ceremoni për certifikimin e 
grupit të parë të trajnuesve profesionalë në fushën e furnizimeve publike. Dyzet e tre 
pjesëmarrës me sukses e përfunduan programin pesë-mujor të certifikimit të Qendrës 
për trajnim në fushën e furnizimeve publike. 
 
“Transparenca në fushën e furnizimeve publike jo vetëm që e ul mundësinë për 
korrupsion, por edhe kontribuon për stabilitet më të madh të procesit të furnizimeve 
piblike dhe për mjedis më të mire afarist” tha Majkll Fric, Drejtor i Misionit të USAID-it në 
Maqedoni. “Me miratimin e ligjit të ri, ne duhet ta përkrahim edhe implementimin 
efektiv të tij duke e ndërmarur hapin e ardhshëm: edukimin e të gjithë palëve të 
interesuara në sistemin nacional të furnizimeve publike.” 

 
Ky grup trajnuesish, në koordinim të  Byrosë për furnizime publike do të vazhdojë ta 
shpërndajë diturinë përmes trajnimit të të gjithë organeve të kontraktuara dhe 
operatorëve ekonomik të kyçur në procesin e furnizimeve publike. 

SHËNIM PËR REDAKTORËT:  

USAID-i ndihmoi në formimin e Qendrës për trajnim në fushën e furnizimeve publike si dhe në 
zhvillimin e sistemit elektronik për furnizime publike në Maqedoni. Populli amerikan, përmes 
USAID, ka investuar afro 500 milionë dollarë në Maqedoni që nga viti 1993. USAID po zbaton 
projekte të cilat po rrisin investimet, po krijojnë vende të reja të punës, zvogëlojnë korrupsionin 
dhe po përmirësojnë cilësinë e arsimimit në Maqedoni. Këto nisma përkrahin kalimin e 
Maqedonisë në një demokraci të qëndrueshme dhe integrim të suksesshëm në Unionin 
Evropian. USAID siguron ndihmë ekonomike dhe humanitare në më shumë se 100 vende. Për më 
tepër informata, ju lutemi vizitoni http://macedonia.usaid.gov. 


